
வின்சுலோ தமிழ் - ஆங்கில அகராதி தமிழ்ச் சொல்லுக்கு ஆங்கிலச் சொல்லால் பொருள் கூறும் அகராதியிது. தமிழ் ஆங்கில அகராதி என்று இது பெயர் சுட்டப்பட்டாலும், ஆங்கிலச் சொல்லின் பக்கத்தில் தமிழ்ச் சொல்லாலும் பொருள் தரப்பட்ட டுள்ளது. எனவே, தமிழ் மட்டும் அறிந்தவர்க்கும் இஃது உதவும். இது அச்சிடப்பட்ட காலம் கி.பி. 1862 ஆகும். 

இதன் ஆசிரியர் வின்சுலோ (Rev. M. Winslow) என்பவர். ஆனால் இவ்வகராதி முற்றிலுமே வின்சுலோ அவர்களின் சொந்தப் படைப்பன்று. ஜே. நைட் (Rev.I. Knight), திசெரா (M. Tissera), பெர்சிவல் (Rev. P. Percival), WUN GULQI (Rev. L. Spaulding), L. 8619 (Rev. S. Hutchings) ஆகிய அறிஞர்களின் தொகுப்புக் களைப் பார்வையிட்டு, தள்ள வேண்டியதைத் தள்ளிச் சேர்க்க வேண்டியதைச் சேர்த்துச் செப்பஞ் செய்து வெளியாக்கிய பெருமையே வின்சுலோ அவர்கள் ளுடையது. இவ்வகராதியை உருவாக்கியதில், இராமா நுசக்கவிராயர், விசாகப் பெருமாள் ஐயர், வீராசாமி செட்டியார், ஆதி மூல முதலியார், அப்ரகாம் அல்லியன் முதலிய தமிழறிஞர்களும் வின்சுலோவுக்குப் பெருந் துணை புரிந்துள்ளனர். 

இவ்வகராதியில் பல்துறைக் கலைச் சொற்கள் இடம் பெற்றுள்ளன. வடமொழிச் சொற்கள் தனியே அடையாளப்படுத்தப்பட்டுள்ளன. இதில் மொத்தத் தில் 67,452 சொற்கள் பொருள் விளக்கப்பட்டுள்ளன. 

இவ்வகராதியில் வினையுருவங்களை அமைத்துள்ள முறை கவனிக்கத்தக்கது. அஃதாவது:

